
Wakala ya Huduma kwa Wanadamu 

Machi 19, 2020 

Hamjambo- 

Kama mzazi anayejihusisha na Idara ya Watoto na Familia, Kitengo cha Huduma kwa Familia tunaelewa kwamba huu ni wakati 
mgumu wa kufanya maamuzi ya kukutana na watu wengine walioko nje ya nyumba yako kwa sababu ya virusi vya COVID — 19. 

Tungependa kukujulisha kwamba tunachukua hatua nyingi ili kujaribu kupunguza kuenea kwa virusi hivi. Hatua hizi zitaendelea 
kutumika bora tu Hali ya Dharura Iliyotangazwa na Gavana bado inaendelea kuwepo. Kwa sasa, ofisi zina wafanyakazi wachache kwa 
hivyo njia bora zaidi ya kuwasiliana na Mfanyakazi wako wa Huduma kwa Familia ni kwa barua pepe au simu ya mkononi. Pia, hadi 
wakati ambapo taarifa mpya itatolewa, mikutano yote ya timu itafanywa kupitia kwa simu. 

Kama unavyojua, Idara ya Watoto na Familia (DCF) ina jukumu la kuhakikisha kwamba kukutana kwa wazazi na watoto kunafanyika 
kwa njia salama na inayofaa, kulingana na mwongozo mpya kutoka kwa Idara ya Afya, na kwa kufuata matarajio ya mahakama. 
Vermont kwa sasa iko katika hali ya dharura na mapendekezo ya sasa kutoka kwa Vituo vya Udhibiti na Uzuiaji wa Magonjwa (CDC) 
yanahimiza kwa sana kukaa mbali na wenzako. Ili kutimiza mapendekezo hayo, sehemu za kutunzia watoto mchana, shule na sehemu 
nyingi za umma zimefunga ili kupunguza kuenea kwa virusi hivi. 

Tumepatiana mwongozo kwa wafanyakazi wetu unaowaelekeza kuwapigia wazazi simu na kuwauliza ikiwa wanakubali kuwasiliana 
na watoto wao kupitia njia nyingine za mawasiliano ambapo watu hawakutani. Haya yanaweza kufanywa kupitia kwa simu, 
FaceTime, Skype, ZOOM, n.k. Tumaini letu ni kwamba tutaweza kushirikiana nawe ili kila mtu awe salama na tuwe tunawasiliana. 

Pia tunafuata hatua za kuchunguza afya ambayo Idara ya Afya ya Vermont inapendekeza iwapo ni lazima watu wakutane ana kwa 
ana. Maswali hayo ni: 

1. Je umekaribiana kwa karibu na mtu ambaye ako na COVID-19? 
2. Je, umehisi kwamba hauko sawa huku ukiwa na dalili za ugonjwa wa mfumo wa hewa katika siku chache 

zilizopita? Kikohozi, joto jingi, kushindwa kupumua, kupumua kwa shida? 

Ikiwa umejibu "ndiyo' kwa swali lolote kati ya haya tunakuhimiza UMPIGIE SIMU mhudumu wako wa afya. 
Idara ya Afya ya Vermont imeunda tovuti ambayo huwa inasasishwa saa 8 mchana kila siku. Hapa ndipo pahali pazuri zaidi pa kupata 
habari mpya kuhusu maswali ya COVID -19: 
https://www.healthvermont.gov/response/infectious-disease/2019-novel-coronavirus 
 



 
 

Mpango Mkuu wa Kuwaingiza na wa Huduma za Dharura (CIES) Kitengo cha Huduma kwa Familia utaendelea kuwa na wafanyakazi 
masaa 24/7 na unaweza kuwasiliana nao kwa 1(800)649-5285. 

Ikiwa wewe ni mzazi wa mtoto au kijana ambaye ako chini ya malezi ya Idara ya Watoto na Familia (DCF) tunaelewa kwamba ni 
wakati mgumu sana kwamba mtoto wako hayupo nyumbani na chini ya malezi yako. Tunapatiana usaidizi na mwongozo kwa wale 
wanaowatunza watoto na vijana ili kujaribu kupunguza kuenea kwa virusi hivi. Tumetekeleza hatua zifuatazo za tahadhari 
zilizopendekezwa na Idara ya Afya ya Vermont: 

 Wafanyakazi wa Huduma kwa Familia hawatakuwa wakiwatembelea watoto na vijana ambao wako katika malezi ya jimbo 
katika orkin au mipango ya malezi katika kipindi hiki cha Hali ya Dharura kilichotangazwa na Gavana, ambacho kwa sasa ni 
hadi 4/15/20. Watawasiliana na watoto, vijana na walezi wao kupitia kwa simu, Face Time na njia nyingine za mitandao. 

 Mikutano ya timu na mapitio ya kielelezo cha kesi yatafanywa kupitia simu katika kipindi chote cha Hali hii ya Dharura. 
 Watoto wanaotunzwa na Idara hawatasafiri nje ya Jimbo la Vermont ikiwa si lazima wasafiri. 
 Tunafuata mwongozo wa Idara ya Afya ya Vermont wa kuchunguza afya kupitia simu (angalia maswali yaliyoko kwenye 

ukurasa wa kwanza) kabla ya kukutana ana kwa ana na familia. 
 Mtu yeyote akijibu ndiyo kwa swali lolote la kuchunguza afya, tutakuwa tunashirikiana nao kupitia kwa simu, Face Time na 

njia nyingine za mitandao. 
 Tunatafuta jinsi ambavyo wazazi na watoto wao wataendelea kutumia saa za familia kwa usalama. Utakuwa unapokea simu hivi 

karibuni ikiwa bado haujaipokea, ili tupange jinsi ambavyo utawasiliana na mtoto au watoto wako. 
 Tutakuwa tunahimiza watoto wapunguze matembezi ya hapa na pale katika wakati huu kwa mujibu wa kufuata miongozo ya 

Idara ya Afya ya Vermont. 

Mahakama imesimamisha vikao vyote visivyo vya haraka hadi tarehe 15 Aprili. Tarehe hii huenda ikabadilika ikiwa Gavana ataamua 
kuendeleza Hali hii ya Dharura. Wakati ambapo kesi ni lazima zisikizwe, unaweza kushiriki kupitia simu kwa kupigia mahakama 
simu wakati wa kusikizwa kwa kesi hiyo. 

Tunaunda na kuweka tovuti ya umma na habari zaidi mpya kuhusu kazi yetu zitachapishwa hapo. Tafadhali angalia tovuti hii ili upate 
habari mpya: 

https://dcf.vermont.gov/fsd/COVID19  

Asante kwa kuelewa katika nyakati hizi za matatizo makubwa. 

